
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓚᐃᓴᑖᖅᑎᑦᓯᔨᒃᑯᑦ ᑲᑎᒪᔨᖏᓐᓄᑦ ᑎᒃᑯᐊᖅᑕᐅᔪᑦ 
 
ᐃᖃᓗᐃᑦ, ᓄᓇᕗᑦ (ᑎᓯᐱᕆ 5, 2007) - ᐹᓪ ᐅᑲᓕᖅ, ᒥᓂᔅᑕ ᑲᒪᒋᔭᖃᕐᑐᖅ ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ ᓚᐃᓴᑖᖅᑎᑦᓯᔨᒃᑯᑦ ᑲᑎᒪᔨᖏᓐᓂᒃ, ᐅᓪᓗᒥ ᐅᖃᐅᓯᖃᖅᑲᐅᔪᖅ ᑎᒃᑯᐊᖅᑕᐅᓂᖏᓐᓂᒃ 
ᓂᑰᓪ ᓯᒃᒪ ᑲᖏᖅᖠᓂᕐᒥᐅᑕᖅ ᐃᒃᓯᕙᐅᑕᕈᖅᑎᑕᐅᓂᕐᒧᑦ ᓄᓇᕗᒻᒥ ᓚᐃᓴᑖᖅᑎᑦᓯᔨᒃᑯᑦ ᑲᑎᒪᔨᖏᓐᓄᑦ. 
 
ᑎᒃᑯᐊᖅᑕᐅᔪᑦ ᑲᑎᒪᔨᑖᖅᑲᐅᑦ ᔭᓯ ᒪᐃᒃ ᐃᖃᓗᒻᒥᐅᑕᖅ, ᕆᐅᓪᕝ ᐳᐊᑐ ᐊᖏᔪᑦᑎᖅ ᐅᖅᓱᖅᑑᕐᒥᐅᑕᖅ, 
ᐊᒻᒪᓗ ᓖᓴ ᓴᐅᓪᓗᐊᐱᒃ ᒥᑦᑎᒪᑕᓕᒻᒥᐅᑕᖅ. ᒥᓂᔅᑕ ᑎᒃᑯᐊᖅᓯᑲᓐᓂᖅᓯᒪᔪᖅ ᑕᐃᕕᑦ ᐅᐃᐅᓪᒪᓐ 
ᐃᖃᓗᒻᒥᐅᑕᖅ ᐃᒃᓯᕙᐅᑕᕆᔭᐅᓯᒪᔪᖅ ᑲᑎᒪᔨᓄᑦ ᐊᕐᕌᒎᓯᒪᔫᓐᓂᒃ ᒪᕐᕉᓐᓂᒃ ᐊᒻᒪᓗ ᔮᓱᐊ ᑰᓕ 
ᐊᕐᕕᐊᕐᒥᐅᑕᖅ. ᔨᒥ ᕿᓚᕝᕙᖅ ᐃᖃᓗᒻᒥᐅᖅ ᓱᓕ ᑲᑎᒪᔨᐅᖃᑕᐅᓂᐊᕐᒥᔪᖅ. 
 
ᐃᒥᐊᓗᓕᕆᓂᕐᒧᑦ ᓚᐅᓴᑖᖅᑎᑦᓯᔨᒃᑯᑦ ᑲᑎᒪᔨᖏᑦ ᐱᓕᕆᐊᑦᓴᖃᖅᑐᑦ ᐅᖃᐅᔾᔨᒋᐊᖃᑦᑕᓂᕐᒧᑦ ᒥᓂᔅᑕᒧᑦ 
ᐱᔾᔪᑎᖃᖅᑐᓂᒃ ᐃᒥᐊᓗᓕᕆᓂᕐᒧᑦ ᐱᖁᔭᕐᒧᑦ, ᐱᖁᔭᐃᑦ ᐊᐅᓚᑦᓯᔾᔪᑎᖏᓐᓂᒃ ᐋᖅᑭᑦᓱᐃᕙᑦᑐᑎᒃ 
ᐱᔾᔪᑎᖃᖅᑐᓄᑦ ᐃᒥᐊᓗᓕᕆᓂᕐᒧᑦ ᓚᐃᓴᑖᖅᑎᑦᓯᖃᑦᑕᓂᕐᒧᑦ ᐱᔪᓐᓇᐅᑎᑖᖅᑎᑦᓯᖃᑦᑕᓂᕐᒧᓪᓗ, 
ᑐᓂᓯᕙᑦᑐᓂᒃ ᓄᑖᕐᖑᕆᐊᖅᓯᕙᑦᑐᑎᓪᓗ ᐃᒥᐊᓗᓕᕆᓂᕐᒧᑦ ᓚᐃᓴᓐᓯᓂᒃ, ᓇᓗᓇᐃᖅᓯᒐᓱᐊᖅᓯᒪᕙᑦᑐᑎᓪᓗ 
ᓚᐃᓴᓐᓯᑖᖅᓯᒪᔪᑦ ᒪᓕᑦᓯᐊᓕᕋᓗᐊᕐᒪᖔᑕ ᐃᒥᐊᓗᓕᕆᓂᕐᒧᑦ ᐱᖁᔭᕐᒥᒃ ᐱᖁᔭᐅᓪᓗ ᐊᐅᓪᓚᑦᓯᔾᔪᑎᖏᓐᓂᒃ. 
 
ᑲᑎᒪᔩᑦ ᐃᓚᐅᖃᑕᐅᕕᐅᔪᑦ ᑭᒃᑯᑐᐃᓐᓇᕐᓄᑦ ᖃᓄᐃᑦᑐᑐᐃᓐᓇᕐᓂᒃ ᐱᓕᕆᐊᖃᖅᓯᒪᔪᓂᒃ, 
ᐃᓚᒋᔭᐅᖃᑕᐅᔪᑦ ᐊᖑᓇᓱᑦᑏᑦ, ᒪᒃᑯᑦᑐᐃᑦ, ᐃᓚᒋᔭᐅᖃᑕᐅᔪᑦ ᓇᒻᒥᓂᖃᖅᑎᐅᔪᓄᑦ, ᐊᒻᒪᓗ 
ᐃᓕᓐᓂᐊᖅᑐᓕᕆᔨᓄᑦ. ᑕᒪᓐᓇ ᓴᖅᑭᕈᑕᐅᕙᑦᑐᑦ ᐱᓕᕆᖃᑎᒌᓐᓂᐅᔪᓂᒃ ᐊᔾᔨᒌᖏᑦᑑᓪᓗᑎᒃ ᐃᓱᒪᒋᔭᖏᑦ, 
ᐱᓕᕆᐊᕆᓯᒪᔭᖏᑦ ᐱᔪᓐᓇᕐᓂᕆᔭᖏᓪᓗ ᐊᑐᖅᑕᐅᒍᓐᓇᖅᑐᑎᒃ ᐱᕚᓪᓕᕈᑕᐅᓯᒪᓗᑎᒃ ᑲᑎᒪᔩᑦ 
ᐃᓱᒪᓕᐅᕈᑎᖃᖃᑦᑕᓂᕐᒧᑦ ᐱᓕᕆᐊᕆᕙᑦᑕᖏᓐᓄᑦ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 
 
ᑭᐅᕋᓐ ᖃᑉᓗᓇ 
ᓯᕗᓕᖅᑎᐅᑉ ᐊᓪᓚᕝᕕᖓᓂ  
(867) 975-5059 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca.  

